
1. ADEMOGRAFIA RURAL GALEGA:
ACHEGAMENTO E ACCION
INSTITUCIONAL

E ben sabido que Galicia vén padecendo
unha preocupante situacion demografi-
ca caracterizada (entre outras referencias)
por un persistente devalo da natalidade,
que aproximadamente desde o ano 2009
aféctalles tamén &s sete grandes cidades,
pero que se vén cebando no noso rural
desde hai xa medio século, e cada vez
cunha maior intensidade!". Esta circuns-
tancia remata por repercutir en toda a rea-
lidade social, cultural e econdmica, e para
un pais coma o noso cun minimo dun 70%
de territorio rural, poderia precipitar unha
reaccién en cadea que resultase fatal.

Coa intencién de atallar esta situacion,
e cunha fortuna discutible, a Xunta de
Galicia veu desenvolvendo nos ultimos
lustros diversas acciéns dentro do plan
«Familia e Infancia»®, como o «Programa
de Apoio & Natalidade»®, que integra
medidas tales como a «tarxeta benvi-
da», o «bono concilia familia», a «cesta
benvida» ou a gratuidade para o curso
2022-23 (prorrogada tamén para o actual
2023-24) de todos os servizos de aten-
cién & infancia no tramo 0-3 anos (incluin-
do por suposto as escolas infantis e outro
tipo de entidades) tanto publicos como
privados (neste dltimo caso, cunha perti-
nencia cuestionable).

Coémpre lembrar ademais que a Edu-
cacion Infantil é recofiecida no sistema
educativo espafiol como unha etapa con
identidade propia e, malia ser de carac-
ter voluntario, a «escolarizacién» no 1°
ciclo non deixou de aumentar na Ultima
década (45,1% das crianzas de 1 ano,
63,6% das crianzas de 2 anos e 95,2%
das crianzas de 3 anos, no curso 2021-
22) e no 2° ciclo acada case a totalida-
de de crianzas (97,2%, fronte & media
de 93,0% da Unién Europea, no curso

[1] O Instituto Galego de Estatistica (https://www.ige.gal)
alertdbanos en 2022 da alarmante reducion de nacementos,
un 35,8% menos que en 2009, e cun descenso do 27,7% da
poboacion na franxa de idade 0-3 anos (cando a poboacién
total «sé» se reduciu nese intervalo temporal un 3,9%).
Como consecuencia, a politica educativa desenvolvida
provocou que durante a década 2010-2020 foran suprimidas
en Galicia 233 unidades publicas de 2° ciclo de Educacién
Infantil, practicamente todas na zona rural.

[2] Ver https://politicasocial.xunta.gal/gl/areas/familia-e-
infancia

[3] Ver https://www.pan.gal/gl

2019-20)¥, cifras do conxunto
espanol que son perfectamen-
te extensibles a Galicia.

En referencia aos tépicos xa
suxeridos (demografia, infan-
cia, familia, educacién infantil,
conciliacién, politica autoné-
mica...) e & sUa estreita relacién
co progreso do medio rural,
ten sentido que fixemos agora
a nosa atencién no abondoso
repertorio normativo ao res-
pecto que foi xerando a Xunta
de Galicia. Citemos os referen-
tes mais relevantes:

Lei 13/2008, do 3 de decem-
bro, de servizos sociais de Ga-
licia, na que se establecen os
obxectivos do sistema galego
de servizos sociais, incluindo o
de proporcionar oportunidades
e recursos que aseguren a igual-
dade, posibiliten a conciliacion
e garantan apoio as familias.

Lei 3/2011, do 30 de xufio, de
apoio & familia e & conviven-
cia de Galicia, na que se in-
dica que un dos principios de
responsabilidade publica ¢
atender, apoiar e protexer as
familias como nucleo funda-
mental da sociedade.

Decreto 2/2015, do 12 de feb-
reiro, polo que se aproba o tex-
to refundido das disposicions
legais da Comunidade Auté-
noma de Galicia en materia de
igualdade, no que se sinala que
a proteccién da maternidade
é unha necesidade social e as
cargas e coidados que supdn o
embarazo, o parto, a crianza e
a socializacion dos fillos e fillas
deben recibir axuda directa das
instituciéns publicas galegas.

Lei 5/2021, do 2 de febreiro, de
impulso demografico de Galicia,
pola que se pretenden impulsar
novas férmulas de prestacion
de servizos que doten os conce-
llos de menos de 5.000 habitan-

[4] Ver https://www.educacionyfp.gob.es/dam/
jer:23ffe4f5-a212-4f99-aead-dd 1baac84bd4/
datos-y-cifras-2022-2023-espanol.pdf

PAI de Friol

tes de recursos para a atencién
das crianzas menores de 3 anos.

Programa de Apoio & Natalida-
de, antes citado, posto en mar-
cha en 2015 co obxectivo de
dar resposta as necesidades das
familias galegas con fillas/os pe-
quenos, as que pretende apoiar
de forma integral e continua, a
fin de garantirlles o seu benes-
tar. A gratuidade dos Puntos de
Atencién & Infancia (PAl) e das
Casas Nifio (CN) é precisamen-
te unha das acciéns que forman
parte desa resposta.

2. PAIE CN COMO
SERVIZOS DE ATENCION
A PRIMEIRA INFANCIA NO
RURAL GALEGO

Malia que ambos modelos son
claramente distintos (en ter-
mos de normativa, instalaciéns,
estrutura e organizacion, di-
namica de traballo, persoal, di-
dactica, prazas ofertadas, ratio
etc.), tamén comparten certas
caracteristicas, propias da fina-
lidade que pretendia satisfacer
a sUa creacion: servir de instru-
mentos de desenvolvemento
para o rural galego, xa que se
autorizan principalmente para
concellos cuxa poboacién non
supera os 5.000 habitantes.

En efecto, tanto PAI como CN
son equipamentos de servi-
zo publico que atenden di-
rectamente nenas e nenos de
entre 3 meses e 3 anos naque-
les municipios que, por baixa
poboacién infantil ou por ou-
tras circunstancias econdémi-
co-sociais, precisan prazas para
atender esa demanda pero non
tantas como para xustificar a
execucién do modelo conven-
cional de servizos de atencién
& primeira infancia (creacion
dunha escola infantil). Concre-
tamente desenvolven a sta ac-
tividade con aquelas crianzas
empadroadas no propio conce-
llo, ou nos concellos limitrofes
onde non existan recursos de
atencién & infancia 0-3 ou que
se atopen en lista de agarda.

En ambos casos estan regu-
lados e financiados pola Con-
selleria de Politica Social e
Xuventude, foron pensados
para ofrecer unha atencién asis-
tencial profesional, e son gratui-
tos para as familias (tamén os
PAIl actualmente). Considerados
establecementos de caracter
didrno, adoitan compartir calen-
dario (hormalmente abren todo
o ano, salvo agosto, fins de se-
mana e festivos) e mesmo distri-
bucién horaria (un méximo de 8
horas diarias por cada crianza),

PAI de Friol

mais isto Ultimo pode mudar en
funcién das necesidades que
presenten as familias usuarias.

Con todo, débese pofier de
manifesto unha notable diferen-
za de partida entre ambos mo-
delos: nos PAIl o proxecto e a
titularidade son municipais (en-
cddranse dentro dos servizos
sociais especializados dos con-
cellos), mentres que a iniciativa
das CN corre a cargo de profe-
sionais autbnomas ou coopera-
tivas de traballo asociado.

3. OS PUNTOS DE
ATENCION A INFANCIA

Os PAI, modelo galego propio,
dispofien dunha estabilidade
institucional e normativa sufi-
ciente: naceron lexislativamen-
te en 2005 como un dos tipos
de «centros de atencién & in-
fancia» (Decreto 329/2005, do
28 de xullo, polo que se regu-
lan os centros de menores e os
centros de atencién & infancia),
e irromperon nos orzamentos
xerais de Galicia de 2008.

Os requisitos materiais, arqui-
tectdnicos e de persoal e fun-
cionamento dos PAI recéllense
no decreto antes mencionado,

e poderian lembrarnos unha
pequena escola infantil, mais
entre ambos establecementos
existen diferenzas importantes,
xa que os PAI:

En principio estan localizados
exclusivamente en concellos
rurais.

Son un modelo cunha marca-
da orientacién asistencial, por
encima da educativa.

A programacién é optativa,
non obrigatoria.

Os horarios de entrada e saida
das/dos usuarios son a deman-
da, non pechados (polo menos
na teorfa; na practica, e a fin de
posibilitar o desenvolvemento
ordenado das rutinas diarias,
feito que beneficia notable-
mente as crianzas, é frecuente
que cando menos a entrada do
alumnado se realice nun deter-
minado intervalo temporal)

A aula do PAI é un espazo mix-
to con nenas e nenos entre 3
meses e 3 anos, que compar-
ten o mesmo ambiente (os PAI
contan normalmente con unha
Unica unidade, ainda que po-
den ter méis).

En canto & ratio «persoas adul-
tas coidadoras» versus «crian-
zas», a norma dos PAl estipula
unha persoa que atende o gru-
po mais unha persoa auxiliar,
para un maximo de 20 nenas
e nenos, persoal que resul-
ta insuficiente a todas luces,
sobre todo se temos en con-
ta a diversidade de idades e
necesidades que presentan
as crianzas atendidas nestes
equipamentos sociais.

Ainda que en numerosos con-
cellos rurais na actualidade xa
existe un servizo de atencién
tempera para a infancia, moitos
pequenos con NEAE non son
adecuadamente diagnostica-
dos, polo que computan como
unha praza nos centros de
atencién & infancia e non como

duas prazas, que é o que marca
a lexislacion para crianzas que
si contan con diagndstico. Esta
situacion ainda complica mais
o esixente traballo das profe-
sionais dos PAI, xa exposto no
paragrafo anterior.

4. AS CASAS NINO

Pasando por alto que a stia de-
nominacién induce a confusion
na confluencia linglistica gale-
go-castelan, o patrén das CN
bota raices no referencial pro-
grama Preescolar na Casa (que
a Xunta de Galicia deixou de fi-
nanciar en 2012, provocando
asi a slia desaparicion), na «nai
de dia» (perfil mais frecuen-
te noutras comunidades auté-
nomas), ou mesmo en figuras
doutras latitudes (como a «as-
sistante maternelle» francesa e
a «chilminder» inglesa).

Representan un modelo de
atencion & primeira infancia rela-
tivamente recente, o que s en
parte poderia xustificar a stia ain-
da non-plena regulamentacion.
Asi, a stia primeira aparicién le-
xislativa tivo lugar no 2013 den-
tro do Plan para a Dinamizacion
Demogréfica de Galicia 2013-
2016, Horizonte 20205,

O seguinte recofiecemento das
CN tivo lugar no borrador do
Plan galego de politica familiar
2015-2018, Horizonte 2020, e a
partir do ano 2016 comezan a
regularse como proxecto piloto

[5] Ver https://politicasocial.xunta.gal/
sites/w_polso/files/arquivos/programas/
plan_dinamizacion_demografica_de_
galicia_2013-2016_v2.pdf

Noméanse as CN concretamente na «Area
de intervencién 3. Apoio &s familias»,
«Obxectivo  estratéxico 1. Ampliar e
consolidar as medidas para a conciliacion
da vida persoal, familiar e laboral», «<Medida
2. Promocién e diversificacién dos servizos
de atencion & infancia», que propén, entre
outras accions, «Férmulas de coidado
no fogar de cara a promover servizos de
atencién no fogar por parte de persoas
coidadoras, para asegurar unha maior
cobertura, fundamentalmente no ambito
rural, e compatibilizar o coidado dos fillos co
desenvolvemento de traballo remunerado
(ex.: casas nifo, servizo de axuda a domicilio
destinado & poboacién infantil etc.)».

através de ordes anuais de axu-
das. Non é ata a Orde do 15 de
febreiro de 2022, pola que se
establecen as bases que rexe-
rén o procedemento de conce-
sién de axudas para a posta en
marcha das casas nifio duran-
te os anos 2022, 2023, 2024 e
2025 e se procede & stia convo-
catorial’, que se retira a cualifi-
cacion de «piloto» e se comeza
a recofecer o modelo como un
proxecto de seu.

En canto as suas caracteristi-
cas principais”, destaca so-
bre todo o nimero de crianzas
que se benefician de cada un
destes equipamentos, que po-
den acoller ata un méaximo de
5 ao mesmo tempo, ou 4 no
caso de haber algunha crianza
con NEAE (limitando a un caso
por CN), a fin de crear un am-
biente acolledor e familiar.

Alén disto, tamén debemos
prestar atencién a dous requi-
sitos concretos que se estable-
cen para a posta en marcha de
CN. Por unha banda, é preci-
SO que as persoas responsa-
bles do servizo «formalmente»
residan e conten con viven-
da nun nucleo rural onde non
exista ningln recurso de aten-
cién continuada & infancia de
ata 3 anos de idade, ou que
non existira con anterioridade
& posta en marcha da CN. Por
outra parte, deberan presen-
tar unha documentacién con-
creta para a sUa tramitacion, na
que se recollerd unha memoria
descritiva con aspectos como
a localizacién xeografica ou o
nimero potencial de crianzas
usuarias, unha proposta peda-
goxica que trate a organizacion
do periodo de adaptacioén, e a
programacién xeral dunha xor-
nada, entre outros elementos.

[6] Ver https://www.xunta.gal/
dog/Publicados/2022/20220302/
AnuncioG0425-160222-0001_gl.html

[7] Ver https://www.pan.gal/gl/casas-nino

Segundo a informacién que fai
publica a web da Consellerial®,
as CN ofrecen unha atencion
integral, personalizada e orga-
nizada baixo criterios de flexibi-
lidade, que combina os tempos
destinados 3s rutinas do sono,
da comida e da hixiene propia
«con outros destinados a acti-
vidades especificas segundo as
caracteristicas dos nenos e ne-
nas, de maneira que ambos se
complementen e sirvan para
afianzar todas as aprendizaxes
que fan posible o desenvolve-
mento integral dos nenos e ne-
nas nos distintos planos fisico,
motor, emocional, afectivo, so-
cial e cognitivo, en estreita co-
laboracion coas familias».

5. REFLEXIONS FINAIS

PAl e CN encarnan duas tipo-
loxias diferentes, a priori con
virtudes en ambos casos, que
ofertan servizos (de asistencia
e custodia da primeira infancia)
adaptados ao medio rural ga-
lego, a cuxa dinamizacion de-
mografica pretenden contribuir
(ainda que estd por demostrar
que o tefian conseguido). Asi,
por unha banda, posibilitan a
conciliacién  familiar-laboral ao
ofrecer unha prestacién didr-
na nun contorno préximo e, por
outra, propician con caracter
universal o acceso a un servizo
publico, formalmente «asisten-
cial»” pero que o persoal tan-
to de PAl como de CN esférzase
xenerosamente por elevar na
practica a «educativo»'?... iso si,

[8] Ver https://politicasocial.xunta.gal/gl/
areas/familia-e-infancia/escolas-infantis/
casas-nino

[9] E preguntédmonos, enténdese enton que
dispofien de menos «dereito educativo» as
nenas e nenos do medio rural respecto dos
que viven en contextos urbanos, onde si
existen «escolas» infantis?

[10] Sirvan de mostra a este respecto o PAl de
Friol ou a CN PapoRubio (Cedrén, Léncara),
establecementos nos que as respectivas
responsables desenvolven coas crianzas
un manifesto e loable enfoque de atencion
educativa, complementando o asistencial
basico que ofrece de partida a Conselleria.

Casa Nifo A Brincadeira (Santiso)

Casa Nifio Entrepeques (Triacastela)

sempre que a ratio de alumnado
(&s veces, ao limite) o permita.

En canto as condicidns contrac-
tuais, o persoal dos PAIl (labo-
ral da administraciéon municipal)
sofre certa inestabilidade de-
rivada dos cambios da lexisla-
cion laboral, pero a situacion
das responsables das CN resul-
ta ben mais delicada, basica-
mente polos seguintes motivos:

Na practica exercen como
«falsas auténomas», xa que
desempefian unha ocupa-
cion estable e permanente,
con xornada laboral completa,
pero para un Unico pagador (a
administracién publica).

Dispofien de menos dias de
descanso que o convenio la-
boral que lles corresponderia
se non fosen auténomas, con-
venio que si é de aplicacion
para as persoas que eventual-
mente as titulares contratasen
para substituilas en momentos
de baixa laboral, maternidade
ou dias libres (a propésito, as ti-
tulares tefien que sufragar esas
néminas do seu propio peto)''.

A sla actividade estd supedi-
tada a contar a inicio de curso
cun ndmero minimo de crian-
zas que, ano tras ano, xustifi-
que a apertura da CN.

A incompleta regulamentacion
normativa deste modelo po-
deria someter &s responsables
das CN, nun hipotético futuro,
a un posible vaivén ou reorien-
tacion da politica autondmica
nesta materia.

Abondando nas CN, foron pen-
sadas inicialmente sobre todo
para que as responsables pui-
deran exercer, directamente no
propio fogar, o seu labor profe-
sional (ao tempo que eventual-
mente exercian a sUa propia
maternidade), pero o certo é
que a maioria de CN acabaron
materializdndose en locais soli-
citados aos concellos. E por isto
que o espazo humano, familiar
e doméstico que se buscaba
para este recurso, frecuente-
mente acaba presentando na
realidade un aspecto de (pe-
quenifa) escola infantil (ou PAI),
mais ou menos convencional.

[11] Esta realidade é contraditoria co afén
orixinal das CN, creadas precisamente
para fomentar a natalidade no medio
rural e para ofrecer traballo retribuido con
doada conciliacién familiar a persoas que
precisamente tefien fixado ou fixan a sta
residencia no rural. Ainda mais, na practica
as titulares de CN adoitan ser mulleres de
entre 25 e 35 anos con estudos previos sobre
educaciéon (habitualmente de Maxisterio ou
Formacién Profesional), frecuentemente non
nativas do lugar no que abren a CN; é dicir,
que normalmente non son as nais do rural (as
que se dirixia inicialmente o proxecto de CN)
quen de facto acaba rexentando a maioria
destes establecementos.

PAI de Friol

No curso 2022-23 habia 63 PAI
distribuidos por todo o terri-
torio rural galego, dos que 44
se localizaban nas provincias
de Ourense e Lugo; en can-
to a CN, na altura xa existian
95, das que 46 se atopaban
na provincia de Ourense e 26
na de Lugo. Con todo, quedan
numerosas lagoas sen cubrir no
interior galego, razén pola que
diversas entidades en defensa
da educacién no medio rural e
responsables de CN vefien de-
mandando da administracién
unha politica planificada e |6xi-
ca de prazas publicas de aten-
cién 0-3 en todo o pais (cun
mapa de necesidades)'?, ata
garantir o dereito real de ne-
nas e nNenos a un acceso gra-
tuito a toda a educacion infantil
con independencia de onde vi-
van, e que contemple ademais
a mellora das condiciéns labo-
rais das responsables das CN.

Atender esta e outras deman-
das da poboacién rural ga-
lega de seguro contribuiria
positivamente a frear o deva-
lo demografico que presenta o
territorio que aquela (ainda) ha-
bita, descenso que comprome-
te e pon seriamente en tela de
xuizo o futuro de toda Galicia.

[12] Ver https://praza.gal/acontece/
casas-nino-o-modelo-da-xunta-para-
promover-a-conciliacion-e-a-natalidade-
no-rural-que-penaliza-as-traballadoras-por-
quedar-embarazadas

